Նախագիծ

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
______     ________ 2015 թվականի      N _____ -Ն                                      

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 12-ի N 443-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
 
Հայաստանի Հան​րա​​պե​տու​թյան կառա​վա​րու​թյունը որո​շում է.
1. Ուժը կորցրած ճանաչել Հայաստանի Հանրա​պետության կառա​վարության 2012 թվականի ապրիլի 12-ի «Հայաստանի Հանրա​պետության ռազմական արդյունաբերության համակարգի բարեփոխումների և զարգացման հայեցակարգից բխող միջոցառումների ծրագիրը հաստատելու մասին» N 443-Ն որոշումը:

2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը։
Հիմնավորում

«Հայաստանի Հանրապետության կառա​վարության 2012 թվականի ապրիլի 12-ի N 443-Ն որոշումը ուժը կորցրած ճանաչելու մասին»   ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը. Նախագծի մշակումը պայմա​նա​վորված է «Ռազմարդյունաբերական համալիրի մասին» Հայաստանի Հանրապետու​թյան օրենքի ուժի մեջ մտնելուց հետո նրա կիրարկումն ապահովող ենթակա միջոցա​ռումների ցանկը հստակեցնելու և մեկ իրավական ակտով սահմանելու անհրա​ժեշտությամբ:
2. Ընթացիկ իրավիճակը և խնդիրները. 2012 թվականի ապրիլի 12-ի N 443-Ն որոշման հավել​​վածով սահմանված է Հայաստանի Հանրապետության ռազմական արդյունաբերության համակարգի բարեփոխումների և զարգացման հայեցակարգից բխող միջոցառումների ծրագիր–ժամանակացույցը: Միաժամանակ, ՀՀ վարչապետի 2015 թվա​կանի հուլիսի 24-ի N668-Ա որոշմամբ սահմանված է «Ռազմարդյունա​բերական համալիրի մասին» Հայաստանի Հանրապետու​թյան օրենքի կիրարկումն ապահովող միջոցառումների ցանկը:
3. Խնդիրը կայանում է նրանում, որ ՀՀ կառավարության 2012 թվականի թվականի ապրիլի 12-ի N 443-Ն որոշման հավել​​վածով սահմանված միջոցառում​ների մի մասը արդեն իսկ կատարված է, իսկ մյուս մասը նախատեսված է ՀՀ վարչապետի 2015 թվականի հուլիսի 24-ի N668-Ա որոշմամբ:
4. Տվյալ բնագավառում իրականացվող քաղաքականությունը. Հայաստանի Հանրապետության կառավարության որոշման նախագծի ընդունումով ՀՀ կառավարության կող​մից տվյալ բնագավառում իրականացվող քաղա​քա​​կա​նու​​​թյունն ուղղված է ռազմարդյունաբերության ոլորտը համակարգող միասնական նորմատիվ իրա​վական կարգավորմանը, որը հնարավորություն կտա արդյունավետ իրականացնել ռազմական արդյունաբե​րու​թյան համակար​գա​յին բա​րե​փոխումները և զարգացումը: 
5. Կարգավորման նպատակը և բնույթը. Նախագծի կարգավորման նպատակը «Ռազմարդյունա​բերական համալիրի մասին» Հայաստանի Հանրա​պետու​​թյան օրենքի իրականացման ենթակա միջոցառումների ցանկը հստակեցնելն ու մեկ իրավական ակտով սահմանելն է:
6. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ պաշտպանության նախա​րա​րու​​​թյան կող​​​​մից:
7. Ակնկալվող արդյունքը. Նախագծի ընդունման արդյունքում ակնկալվում է հստա​կեց​նել և մեկ իրավական ակտով իրականացնել  «Ռազմարդյունա​բերական համալիրի մասին» Հայաստանի Հանրապետու​թյան օրենքի կիրարկումն ապահովող միջոցառումների ցանկը:
Տեղեկանք
«Հայաստանի Հանրապետության կառա​վարության 2012 թվականի ապրիլի 12-ի N 443-Ն որոշումը ուժը կորցրած ճանաչելու մասին»   ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Հայաստանի Հանրապետության կառա​վարության 2012 թվականի ապրիլի 12-ի N 443-Ն որոշումը ուժը կորցրած ճանաչելու մասին» ՀՀ կառավարության որոշ​ման նախագծի ընդուն​ման կապակցությամբ այլ իրավական ակտերում փոփոխություն​ներ և լրացումներ կատարելու անհրաժեշտություն չի առաջանա:

Եզրակացություն
«Հայաստանի Հանրապետության կառա​վարության 2012 թվականի ապրիլի 12-ի N 443-Ն որոշումը ուժը կորցրած ճանաչելու մասին»    ՀՀ կառավարության որոշման նախագիծն ընդունելուց հետո լրացուցիչ ֆինանսական միջոցների և պետական բյուջեի եկամուտներում ու ծախսերում  փոփոխություններ կատարելու մասին
«Հայաստանի Հանրապետության կառա​վարության 2012 թվականի ապրիլի 12-ի N 443-Ն որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագիծն ընդունելուց հետո լրացուցիչ ֆինանսական միջոցներ չեն պահանջվելու և 2015թ. Հայաստանի Հանրապետության պետական բյուջեի եկամուտներում ու ծախսերում  փո​փո​​խություն​ներ  չեն  կատարվելու:
ՏԵՂԵԿԱՆՔ
Հայաստանի  Հանրապետության կառավարության «Հայաստանի Հանրապետության կառա​վարության 2012 թվականի ապրիլի 12-ի N 443-Ն որոշումը ուժը կորցրած ճանաչելու մասին»  որոշման նախագծի  վերաբերյալ շահագրգիռ պետական մարմինների դիտողությունների և առաջարկությունների  մասին
	Դիտողություններ և առաջարկություններ
	ՀՀ ՊՆ հիմնավորումը

	ՀՀ արդարադատության նախարարություն` ելք N 01/11950-15  առ 01.10.2015թ.

	1. Նախագիծը համապատասխանում է ՀՀ սահմանադրու​թյանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ չկան:

4. Նախագծում անհրաժեշտ բոլոր հարցերը կարգավորված են:

5. Նախագիծն իր մեջ կոռուպցիոն ռիսկեր չի պարունակում:

6. Նախագծի 1-ին կետից հանել «կորցրած ճանաչել» բառերը:
	Ընդունվել է ի գիտություն:

Ընդունվել է ի գիտություն:

Ընդունվել է ի գիտություն:

Ընդունվել է ի գիտություն:

Ընդունվել է ի գիտություն:

Ընդունվել և նախագծում կատարվել է համապատասխան փոփոխություն:

	ՀՀ Նախագահի աշխատակազմ` ելք NՂ-1741  առ 22.10.2015թ.

	Դիտողություններ և առաջարկություններ չունի
	Ընդունվել է ի գիտություն:


